
Gearr-chunntas

e Tha am paipear seo na aithris air an darna buth-obrach aig a' phroiseact Revitalise, a
chaidh a chumail aig Oilthigh Dhun Eideann air 8-9 Sultain 2017. B' e amas na buth-
obrach, air an robh an tiotal 'Ath-bheothachadh canain agus cruth-atharrachadh
beatha an teaghlaich’, a bhith a' medrachadh gu breithneachail air na h-impleachdan a
th’ aig na h-atharrachaidhean a chunnacas bho chionn ghoirid anns na doighean a tha
teaghlaichean a' cur am beatha laitheil air doigh agus a' toirt curam do chloinn air ar
tuigsean air mar bu choir ath-bheothachadh canain a ghabhail os laimh. Tha na priomh
cho-dhunaidhean ag éirigh bhon bhuth-obrach air an liostadh gu h-iosal.

e Clann mar actairean soisealta (tdd. 6-7). Tha rannsachadh bho chionn ghoirid anns an
raon sgrudaidhean oige a’ cur cuideam air cho riatanach ’s a tha e a bhith a' coimhead
air clann mar actairean soisealta aig a bheil deanadachd fa leth. Tha seo a' gabhail a-
steach a bhith ag aithneachadh gu bheil comas aig cloinn roghainnean agus beachdan a
chur an ceill no buaidh a thoirt air clisean; faodaidh e cuideachd ciallachadh gum bi
coirichean aig clann agus comas an cleachdadh. Feumaidh rannsaichean agus
gniomhaichean a tha ag obair ann an raon ath-bheothachaidh canain beachdachadh gu
faiceallach air na tuigsean seo: de thigeadh an cois a bhith a' gabhail ri doigh-obrach ath-
bheothachaidh canain a tha air a fiosrachadh le coirichean chloinne?

e Poileasaidh canain teaghlaich agus laigsean an rannsachaidh a th’ ann an drasta (tdd.
7-8). Ged a chunnacas fas mor anns na deicheadan mu dheireadh a thaobh na tha de
rannsachadh a tha a' coimhead air poileasaidh canain teaghlaich, tha an obair a
rinneadh gu ruige seo cuingealaichte. Mar eisimpleir, tha an litreachas buailteach a
bhith a' cuimseachadh gu ire mhor air cleachdaidhean canain taobh a-staigh
theaghlaichean da-pharant, eile-sheodrsach a tha a' fuireach anns na duthchannan an lar.
Cha tug e air don iomadachd a tha a’ sior fhas follaiseach ann an structar aonadan
teaghlaich le bhith a' sgrudadh, mar eisimpleir, nan suidheachaidhean sonraichte aig
teaghlaichean aon-pharant agus cuideachd teaghlaichean le parantan geidh.

¢ Priomh cheistean a thaobh coincheapachadh an tar-chuir eadar ginealaich (tdd. 8-9).
Thathas a’ cur cuideam sa choitcheannas air proiseas an tar-chuir eadar ginealaich mar
phriomh adhbhar Uidh anns an da litreachas poileasaidh agus litreachas rannsachaidh a
tha a' buntainn ri ath-bheothachadh canain. Ach, tha measadh ciallach air cudromachd
an tar-chuir eadar ginealaich air a bhacadh air sgath ’s nach eil am proiseas air a
coincheapachadh gu riarachail ruige seo. Feumar barrachd aire a thoirt don
chothromachadh eadar buaidh fhactaran taobh a-staigh na dachaigh agus fhactaran
soisealta taobh a-muigh na dachaigh, agus cuideachd ris an rol ghniomhach a tha aig
cloinn ann a bhith a' cumadh cleachdaidhean canain teaghlaich.

¢ In-stéidheachadh, proifeiseantachadh agus riaghladh solar curaim-chloinne (tdd. 10-
12). Seach gu bheil teaghlaichean a' deanamh barrachd feum de raon sholaraichean



curam cloinne ro-sgoile agus as deidh sgoile (sgoiltean-araich latha, luchd-curaim
cloinne claraichte, croileagain, clubaichean as deidh sgoile msaa), chaidh fréaman
poileasaidh agus reachdail a thoirt a-steach gus an raon a riaghladh agus thathas a’ cur
cudrom nas treasa air an riatanas gum bi teisteanasan iomchaidh aig an luchd-obrach.
Tha leasachaidhean mar seo a' ciallachadh gu bheil moran bhuidhnean no iomairtean a
tha ag amas air togail mhion-chananan am measg clann 0ga a-nis ag obair ann an
arainneachdan riaghlaidh iom-fhillte, agus gum feum iad sreath shlatan-tomhais a
choileanadh nach eil ceangailte gu direach ri canan.

Comasan canain agus beachdan pharantan (td 12-14). Dh'fhaodadh iomairtean a tha ag
amas air leudachadh ann an sealbh agus cleachdadh mion-chanan am measg clann oga
buannachd fhaighinn bho bhith a' toirt barrachd aithne don chaochlaideachd ann an
comasan canain pharantan. Bidh cuid de pharantan a' feuchainn ris an canan a thar-chur
fileanta ach bidh misneachd a dhith air feadhainn eile, air diofar adhbharan. A thuilleadh
air sin, dh'fhaodadh gum bi cuid de na teaghlaichean a tha a' taghadh foghlam tro
mheadhan mion-chanan airson an cuid cloinne air an stitireadh le adhbharan seach
gleidheadh agus ath-bheothachadh canain, leithid miann air na buannachdan cognatach
a thathas a’ stileachadh an cois an da-chananais.

Buaidh teicneolais air patranan eadar-obrachaidh taobh a-staigh dachaigh an
teaghlaich (td. 14). Tha teicneolas didseatach a' toirt atharrachadh air mar a tha buill
teaghlaichean ag eadar-obrachadh le cheéile, agus gu sonraichte, mar a bhios clann oga
a' cluich agus ag ionnsachadh. Air an adhbhar seo, feumaidh an fheadhainn a tha an sas
ann an ath-bheothachadh canain tuigsinn mar a ghabhas patranan de ‘chluich
dhidseatach' a chur gu feum a chum brosnachadh agus taiceachadh togail agus
cleachdadh mhion-chananan taobh a-staigh na dachaigh.



